
SUMRRÁ nace no verán do 2001, como resultado dunha
serie de contactos dos seus compoñentes en numerosas jam
sessions. Dende o primeiro momento xurde unha forma
natural de empastar, de crear, de
facer música, polo que se podería
dicir que Sumrrá nace do azar, da
espontaneidade, do capricho.
Sumrrá nace libre, e segue libre. Foi
tamén a casualidade  a que quixo
que  chamarase Sumrrá, e non outra
cousa. Sumrrá podería ter sido
Manuel Gutiérrez Trío, Xacobe Martínez Grupo, ou Luis Alberto
Rodríguez Project, pero é Sumrrá: de todos e de ninguén.
Sumrrá ten un primeiro disco no mercado, gravado no ano
2002 e editado baixo título homónimo pola discográfica
compostelana Madame Mir no 2003. No ano 2006, viu a luz
o seu segundo disco: “2”. Iste trío traballa básicamente sobre
composicións orixináis, o que facilita que o grupo se vexa
inmerso nun proceso constante de retroalimentación creativa:
da composición á interpretación, da grabación ó directo.
Sumrrá son Manuel Gutiérrez (piano), Xacobe Martínez
(contrabaixo)  e Luis Alberto Rodriguez (batería).

KIN GARCÍA TRÍO  Trata de conxugar o jazz universal
coa paisaxe galega e a influencia que ista ten no artista , na

súa sensibilidade e na proxección á
hora de tocar.
Kin García lanzouse a sacar o seu
primeiro disco en Trío, na primavera
2006: “O lobo morde a man”.
Kin García (baixo) lidera este trío, logo
de moitas valiosas colaboracións con Alberto Conde, Jesús
Pimentel, Fernando Llorca, Tom Guyon, Tom Harret, Billy Pierce,
John Smith, Tony Lazan, Uxía, Dulce Pontes,Marcos Teira,
Espíritu 986, Capercaillie, José Afonso, Filipa Pais, Susana
Seivane, Nani García, Carmen Rey e Berrogüetto.
Completan a formación Andrés Rivas que dende a  batería
actúa como  o motor percusivo e Gabriel Evens ao piano.

PERICO SAMBEAT SEXTET Perico Sambeat, no
ano 1980 principia o aprendizaxe do saxo dun xeito autodidacta.
Trasladase a Barcelona no ano 1982, onde remata os seus
estudos clásicos de frauta ao tempo
que intégrase no Taller de Musicos da
cidade, onde estuda harmonía e
arranxos con Zé Eduardo.
Tocou en festivais e clubs de jazz de
todo o mundo. No ano 1991 trasládase
a Nova Yorke onde ten a oportunidade de tocar xunto a figuras
da talla de Lee Konitz, Jimmy Cobb, Joe Chambers, etc.
Traballou profesionalmente con Steve Lacy, Daniel Humair,
Michael Brecker, Bob Mintzer, Pat Metheny, Maria Schneider etc.
No seu último traballo discográfico “ Ziribuye “ O músico
gozou dunha total autonomía para darlle forma a un traballo
que vincula a tradición co presente, acompañado por unha
banda xove, fresca e divertida, que presentan con rigor a
tradición ainda que reinventando o seu son en cada nota.
Perico Sambeat sextet son: Perico Sambeat (saxo),  Toni
Belenger (trombón), Albert Sanz (piano), Tom Warburton
(contrabajo), Idafe Pérez (trompeta) e Ramon Prats (bateria).

BALDO MARTÍNEZ GRUPO O contrabaixista
Baldo Martínez que é «unha das figuras máis destacadas
do panorama jazzístico español resalta  que « o jazz é máis
un xeito de facer música que un estilo en si mesmo, o cal
o leva  a desenvolver unha música baseada nas raíces pero
utilizando unha linguaxe aberta e sen prexuizos». O que
o levou a, «converterse nun dos músicos que máis está
contribuíndo a personalizar o jazz ibérico, fuxindo no
posible dos parámetros norteamericanos».
Tusitala o seu último traballo discográfico. “Tusitala”, “O
contador de historias”, así é como
chamaron ao escritor Robert Louis
Stevenson os samoanos cando
escoitaronlle por primeira vez.
Cada un dos temas que
compoñen o proxecto son unha
historia diferente  que principia
nun sitio, remata en outro e deixa voar a imaxinación do
espectador escoitando e creando novas historias. A
incorporación do violín, crea unha ponte entre a música
clásica e o jazz; a sólida experiencia dos músicos, magníficos
narradores, fan que o espectador escoite cos oídos e a
mirada dun neno.
Baldo Martínez grupo está formado por: Baldo Martínez
(contrabaixo), David Herrington (trompeta),  Eduardo Ortega
(violín),  Antonio Bravo (guitarra) e  Pedro López (batería).

ORQUESTRA DE JAZZ DE MATOSINHOS
A Orquestra de Jazz de Matosinhos ( OJM ) o longo destes
anos vai consolidando un repertorio de autores portugueses
destiñado a big-band. A construción deste repertorio
iniciouse hai media duzia de anos  a partir dun proxecto
desenvolvido co apoio da Sociedade Porto 2001.
A OJM acrecenta a súa xa longa lista de autores interpretados
con novos temas de Mário Laginha e Pedro Guedes.
O programa do concerto para este ciclo, ademáis de dúas
novidades absolutas, contará
con composicións dos
creadores que están a
enriquecer o cancioneiro
jazzistico portugués para
grande orquestra. Mário
Laginha, Bernardo Sassetti,
Pedro Moreira, Laurent Filipe, Paulo Perfeito, António Pinho
Vargas, Zé Eduardo, Carlos Azevedo, Claus Nymark e Tomás
Pimentel integran o grupo de músicos que xa compuxeron
para a OJM.


